RESPONSIBILIDAD

LATHALAIN NG BUKLOD TAO, INC. at CENTER FOR POSITIVE FUTURES-Banaba

Para sa Pagpapalaganap ng Karta ng Pantaong Responsibilidad 

Lathalain Bilang 01   Tomo 01




30 Hunyo 2005

KAPALIGIRAN KO, AALAGAAN KO

	Sampung mga magulang na kasapi ng 

Buklod Tao/Kapitbahayan - Christian Foundation For Children and Aging-Antipolo Project, ang nagsagawa ng paglilinis ng kapaligiran nitong umaga ng 26 ng Hunyo 2005.

Pito sa kanila (Nieves Godino, Myra Batolinao, Rosita Milloren, Ophelia Diaz, Danilo Zamora, Rose Tampadong, Julieta Lopez) kasama ang Founding President ng Buklod Tao, Noli A. Abinales, at First Year students na sina Mary Ann Godino at Lyndon Zamora ay buong sigasig na kinalaykay ang mga basura, inialis ang mga nakalubog na gulong mula sa maitim na tubig ng Nangka Creek sa dakong likuran ng CPF-Banaba. Sa isang oras ng paglinis, 8:00 – 9:00 ng umaga, sampung sako ang napuno ng samu’t saring mga basura na bumabara sa agos ng sapa. Tatlo sa mga magulang (Alfredo Zamora at anak na si Jomar, Rita Goles at Lisa Laguna) na huling dumating, ang nagpasya namang magwalis sa bakuran ng paaralan.

Ilan sa mga kananayan ang nagsulat ng kanilang “reflection”  hinggil sa isinagawa nilang  paglilinis:

“Kakaibang pakiramdam ang aking nadama: tuwa – dahil, nandoon iyung 
	realidad na nagampanan namin ang
responsibilidad na napagkasunduan namin ng grupo. Bawat isa ay kumikilos para sa ikabubuti ng tungkuling iniatang sa iyo. Walang pagod at hirap na narandaman”.

                            Meraliza Batolinao

“Lahat kami ay kumikilos, nandoon ang pagkakaisa, di na alintana ang bubog, dumi, baho ng tubig, at kalat ng  plastic. Basta magampanan namin ang aming tungkulin na aming napagkasunduan. Masarap ang pakiramdam”. Rosita Milloren

Matapos ang paglilinis ng sapa at nakita ang naging bunga ng pagsisikap ng grupo, sinulat naman ni  Juliet Lopez  ang mga sumusunod:

“Magandang kapaligiran. Malinis tingnan. Maaliwalas ang sapa at kapaligiran. Tagumpay”!


